
Hassan Aitchaouk
irabazi du 
XX. Loatzo Igoera-
Jaitsiera lasterketa
Parte hartzaile guztien artean bizkorrena izan
da Villabonako korrikalaria; emakumezkoetan
Nerea Amilibia izan da azkarrena  q7 Sarituek ateratako argazkia; ondoren, hamaiketakoa egin zuten. E. SARASOLA

Artea
erakusteko
beste modu 
bat Alkizan:
Urmara 
Besteak beste,
Koldobika Jauregi
eskultorea da ekimeneko
sustatzaileetako bat;
helburua da «gauzak 
beste modu batera egin
daitezkeela erakustea»  q3

Igandean
izango da
Gorostidi
Harriaren 
VI. Txapelketa 
Harrijasotzaileak, esku
bakarraz eta biekin, 160
kiloko zilindro zaharra
jasotzen ahaleginduko dira,
Adunan; 185 kilokoa esku
bakarrarekin altxatzen
saiatuko dira q6

Gipuzkoa Encounter jaiaren seigarren edizioan hainbat lehiaketa egin dituzte; irudian, saridun guztiek ateratako argazkia. HITZA

Encounterreko helburuak bete
direla diote antolatzaileek

Atzo bukatu zen Gipuzkoa Encounter 
party-a; 600 pertsonek hartu dute parte eta 
480 milioi mega mugitu dituzte sarean 

Gipuzkoako informatika jaialdiaren
koordinatzaileak,Sabino San Vicentek,
jardueren parte hartzea nabarmendu du q2

Herrira bilgune
irekia dela
aldarrikatu dute
alkate eta
hautetsiek
Asteasun Herrira Eguna
izan zuten larunbatean eta,
bertan,adierazpena irakurri
zuten hainbat udal
arduradunek; Anoetan ere
euskal presoen aldeko
taldea aurkeztu dute q4



Itzea Urkizu Tolosa

Balorazio ona egin dute, Gipuz-
koa Encounterreko antolatzaile-
ek, jaialdiko azken orduen ata-
rian. Pasa den larunbatean,
12:00etan, Gipuzkoa Encounter
ofizialdi inauguratu zutenez ge-
roztik, jaialdiko 600 parte hartzai-
leek 480 milioi mega mugitu di-
tuzte sarean.

«Informatika sektoreak Eus-
kal Herrian duen indarra nabar-
mentzen» duela esan zuen Ibai
Iriarte alkateak, aurkezpen eki-
taldian; eta Gipuzkoa Encounter
jaiak esparru honetan duen ga-
rrantzia azpimarratu zuen, era
berean.  

Tolosako alkateaz gain, ordea,
Eusko Jaurlaritzako Berrikuntza
eta Informazio Gizarteko zuzen-
dari Xabier Sabalza, Gipuzkoako
Foru Aldundiko Informazio Gi-
zarterako Sistemen zuzendari na-
gusi Lore Martinez de Axpe, eta
Euskaltel Fundazioko Mikel As-
torkiza zuzendaria izan ziren.
Besteak beste, parte hartzaileak
animatu zituzten, Gipuzkoa En-
counter teknologia berrien aban-
goardia dela nabarmenduz.

Parekidetasuna nabarmendu
nahi izan zuten ere, eta «elkar eza-
gutuz eta elkarbanatuz, ondo pa-
satzeko eta disfrutatzeko» deia
egin zieten bi egunez bertan egon
direnei. 

Euskal Herritik etorritakoez
aparte, Espainiar Estatuko hain-
bat lekutatik etorritakoak izan
dira egun hauetan, Tolosako Usa-
bal kiroldegian.

Jarduera arrakastatsuak
Atzo arratsaldean bukatu zen
jaia, eta Sabino San Vicente anto-
latzaileak «party-aren helburu
guztiak oztoporik gabe erdietsi»
dituztela azaldu du. Besteak bes-
te, antolatutako jarduera guztiek,
publiko osoari irekitakoek ere,
parte hartze handia izan dutela
azaldu du San Vicentek: «600 par-
te hartzaileek gozatu eta ikasteko
aukera izan dute». 

Hiru egunetan zehar antolatu-
tako jarduera guztien artean,
arrakasta berezia izan dute bik.
Batetik, Android mugikorrentza-
ko aplikazioak programatzeko
ikastaroak, oso harrera ona izan
du parte hartzaileek artean. Ha-
laber, ordenagailuak eraldatzeko
tailerra ere jendetsuenetakoa
izan da. 

Sormena lantzeko antolatuta-
ko lehiaketetan, berriz, antola-
tzaileek aurkeztutako lanen mai-
la ona nabarmendu nahi izan
dute. Musika eta irudiak sortu di-
tuzte Gipuzkoa Encounterreko
parte hartzaileek, etalan haueta-
ko batzuek, hilabeteetako lana
dutela azaldu dute. 

Azkenik, segurtasun informa-
tikoa oinarri duten Hack it lehia-
ketan ere oso lan onak aurkeztu
dituztela azpimarratu dute. Nor-
gehiagokan hainbat diziplineta-
ko taldeak aritu dira, eta beste as-
koren artean, hacking-a, atze-
ranzko ingeniaritza, kriptografia,
logika edo puzzleekin erlaziona-
tutako ariketak gainditu behar
izan dituzte. 

Bere aldetik, Tolosako Udaleko
Gazteria eta Inmigrazio zinego-
tzia den Mikel Arreseigorrek ere,
oso balantze ona egin du seiga-
rren Gipuzkoa Encounterraren
inguruan. Ekitaldiaren arrakas-
tarekin «harro» dagoela esateaz
gain, ordea, datorren urtera begi-
ra aurrekontu zabalagoaz goza-

tzeko itxaropena duela azaldu du
Arreseigorrek, jarduera gehiago
antolatu ahal izateko: «Udalaren
nahia herrian bertan zenbait jar-
duera burutu ahal izatea zen, iaz
bezala, baina baliabide ekonomi-
koak medio, ezinezkoa izan da
egitaraua zabaltzea». Azkenik,
Tolosaldea Goi Mailako Lanbide
Heziketa Institutuko ikasleak ere
gogora ekarri nahi izan ditu Mi-
kel Arreseigor zinegotziak, anto-
latzaileei azpiegitura tekniko
guztia prestatzen nahiz manten-
tzen lagundu baitiete. 

Harremanen sarea ere bai
Hiru eguneko jai honetan, infor-
matikaren adar anitzek eraman
ohi dute hari nagusia. Teknolo-
gien inguruko kontuez gain, or-
dea, parte hartzaileen topale-
kuak izaten dira Gipuzkoa En-
counter bezalako festak. 

Ane Bartolome eta Silvia In-
gles donostiarrek, laugarren ur-
tea izan dute aurtengoa, Gipuz-
koa Encounterren. «Iaz baino ma-
kalxeagoa izan da jaialdia nire
ustez. Izan ere, jarduera berak an-
tolatu dituzten arren, guretzat in-
teresgarriak ziren hainbat jar-
duera kendu dituzte: bideo eta
animazioaren ingurukoak, batez
ere», dio Bartolomek.

Silvia Inglesek, berriz, ongi pa-

satzeko ematen du izena: «Lagu-
nekin elkartzeagatik eta etxetik
irteteagatik ematen dugu izena
halako jaialdietan. Internetetik
gauzak deskargatzen ditugu, eta
baita pelikulak nahiz gustoko di-
tugun telesailak ikusi ere. Barre
egiten dugu; jendeak gauza arra-
roak egiten ditu tarteka, eta di-
bertigarria da». 

Antolatutako lehiaketetan par-
te hartu dute neska donostiarrek,
Bartolomek azaldu duenez: «Jar-
duera eta lehiaketa askotan parte
hartu dugu aurten. Ez lehiaketak
irabazteko helburuz; baina zero-
rrek sortutako lanak pantaila
handia ikustea polita da. Fast
2Dn, 3Dn, argazki muntaketan,
bikoizketan eta antzekotasunen
lehiaketan parte hartu dugu». 

Patri Diez, berriz, Etxalartik
(Nafarroa) etorri zen pasa den la-
runbatean, Gipuzkoa Encounter

jaialdira. Ane Bartolome eta Sil-
via Inglesekin batera, laugarren
aldiz parte hartu du berak ere Gi-
puzkoa Encounterren. Tolosan
ospatzen den party-az gain, or-
dea, beste batzuetara ere joaten
direla azaldu du: «Beti joaten
gara, BECera, adibidez; nik aur-
ten, hala ere, ezin izango dut joan.
Nafarroan egiten den party bate-
ra joan izan gara, eta Euskal He-
rriti kanpora joateko planak badi-
tugun arren, oraindik ez gara se-
kula izan hemendik kanpoko
party-etan.». Informatika zaleen
festa erraldoi hauek jendea eza-
gutzeko bide ona direla dio Die-
zek: «Azkenean, joaten garen
party-etan jende bertsuarekin
topo egiten dugu behin eta berri-
ro, eta beraz, lagunak egiteko bi-
dea dira Encounter bezalako
jaiak». 
1iurkizu@hitza.info

480 milioi mega
mugitu ditu
sarean, Gipuzkoa
Encounterrek
Hurrengo urtean
aurrekontu handiagoa
izatea nahi du udalak,
jarduera gehiago
antolatzeko

Larunbatean, erakunde antolatzaileetako ordezkariak izan ziren inaugurazio ekitaldian. HITZA

LANA
]Zerbitzari eta sukaldaria.
Hernialdeko Elketa Jatetxeak
zerbitzari eta sukaldari bat be-
har ditu aste bukaera eta jai
egunetarako. Interesatuek bi-
dali kurrikuluma elketajate-
txea@hotmail.com helbide elek-
tronikora, edo Elketa Jatetxea
San Miguel bailara 2, 20494
Hernialde (Gipuzkoa) helbide-
ra. 

Iragarki laburrak

I. Urkizu Zizurkil

Zizurkilgu Udalak Pasus plazan
eraikitzen ari diren etxebizitza ta-
satuen zozketan parte hartzeko
izen ematea berriro ireki du,
maiatzaren 25a bitarte.

Lehenengo zozketan 16 etxebi-
zitza esleitu gabe geratu zirenez,
berriro ireki du udalak 65 eta 80
metro karratu arteko azalerak di-
tuzte etxebizitzetarako eskaera

epea. Zizurkildarrek erabateko
lehentasuna izango dute zozke-
tan, eta honakoak izango dira 
gainerako lehentasuna mailak:
Tolosaldeko bailaran erroldatuta
egotea, Gipuzkoako edozein uda-
lerritan erroldatuta egotea eta
Euskal Autonomia Erkidegoan
erroldatuta egotea. Honez gain,
zozketan parte hartzeko adin na-
gusikoa izan beharko da, eta ezin
izango da azken bi urtetan etxebi-
zitza baten jabe edo babesturiko
etxebizitza baten adjudikaziodu-
na izan.

Oinarri guztiak irakurri eta do-
kumentazioa eskuratzeko, Zizur-
kilgu udal bulegoetara joan daite-
ke, edo www.zizurkil.eu webgu-
nea bisitatu. 

Pasus plazako
etxebizitza tasatuen
izen ematea ireki dute
Maiatzaren 25era
bitarte irekiko 
du Zizurkilgo Udalak,
zozketarako 
eskaera epea

Imanol Garcia Landa Alkiza

Artearen espazio esperimental
bat sortu dute Alkizan, Urmara
izenekoa. Bultzatzaileetako bat
Koldobika Jauregi eskultore alki-
zarra da. «Pieza handiak egiten
nituenean, harrizkoak-eta, ho-
riek bukatu ondoren leku bat be-
har nuen uzteko, eta etxe ondoan
hasi nintzen uzten, erakusketa
batera edo bestera eramaten ni-
tuen bitartean», dio Jauregik.
Tarteka, norbait joaten zen pieza
horiek ikustera, eta pixkana zer-
bait gehiago egiteko ideia gauza-
tuz joan da. Alkizatik Asteasura
doan bidearen ondoan Jauregik
duen lursail batean osatu dute es-
pazioa. 

Azkeneko urteetan lana egite-
ko modua aldatu dela esan du es-
kultoreak. «Gauza asko aldatu
dira bai gizartean, eta baita gure
munduan ere», dio Jauregik.
«Ikusten genuen gure lanak beste
modu batera erakutsi behar zire-
la, ikusita museoak nola dauden.
Bestalde, beharra genuen beste
proiektu batzuk egiteko». 

Hain justu, azkenaldian Alki-
zan hainbat proiektu etnografiko
egin dira. «Zenbait proiektu etno-
grafiko egiten hasi ginen, patri-
monio kulturala biltzeko asmoz.
Herritarren artean parte hartzea
bultzatzen hasi eta hainbat eki-
men egin ditugu: txerri-hilketa,
sagardoa, ikatza, garo meta…, eta
horietan eskola ere inplikatu egin
da», azaldu du Jauregik. Gai ho-
rietan ere bereziki interesa duela
esan du Jauregik. «Talde bat egin
dugu eta hori lantzen ari gara».

Horrez gain, naturan ere inte-
resa duela azaldu du eskultoreak.
Ernio-Gazume espazio natural
berezia eta kontserbatu beharre-
koa izendatu dute, eta zatirik han-
diena Alkizari dagokio. Ideia eta
interes guztiak baturik, gune bat
sortzeko ideiak indarra hartu

zuen. «Garaiak agian ez dira one-
nak proiektuak abian jartzeko,
baina bai esperimentatzeko»,
esan du Jauregik. 

Urmara pixkana sortuz joan
dela dio Jauregik. Jauregiren ha-
rri eskulturez gain, beste proiek-
tu batek ere badu bere lekua,
Erroetatik Arteraino izenekoa.
Jauregi berak, Juan Barberekin
batera, papera egiteko balio du-
ten landareak landatu dituzte Ur-
maran. «Paperaren prozesu guz-
tia erakutsi nahi genuen: hazia
hartu, landatu, landarea atera,
azala kendu eta papera egin»,
esan du Jauregik. Lursail horre-
tan ere auditorio naturala egin
dute eta hiru karobi daude, «ho-
rietako bat, garai batekoa, fran-
tsesa deitzen zaiona. Berreskura-
tzeko daude», azaldu du Jauregik.
Erakusketak egiteko espazio bat
ere badu, eta horretan Iñaki Epel-
de margolariaren laguntza izan
du.

«Proiektua ez dago itxia», dio
Jauregik. Urmara elkartea sortu
dute guneari forma emateko, eta
izan dituzte beste zenbait elkarte-
rekin harremanak. «Ez dugu es-
pazio masibo bat egin nahi. Ez du
aparkalekurik ondoan. Kotxea
Asteasuko poligonoan utzi daite-
ke eta handik oinez igo. Leku la-
sai bat izatea nahi dugu, bertara
joateko interesa duenarentzat».
Urmaran, batez ere, basoa nagusi
dela dio Jauregik: «Ez dugu hor-
migoirik sartu». 

Ez dute inaugurazio ekitaldie-
tan pentsatu. «Ekitaldiak hasi
dira, eta pixkana osatzen joango
da», dio Jauregik. Ez dute sarrera-
rik kobratzen; hala ere, ez dago or-
dutegi finkorik. «Interesa duenak
www.urmara.com helbidean jaso
dezake informazioa, eta bertatik
gurekin harremanetan jarri»,
azaldu du Jauregik. «Gauzak bes-
te modu batera egin daitezkeela
erakutsi nahi dugu».

Artea erakusteko beste modu bat
Urmara espazio esperimentala osatzen ari
dira Alkizan; besteak beste, Koldobika
Jauregiren eskulturak ikusi daitezke 

Proiektu irekia da, eta erakusleku bihurtu
den lursailean, bertako basoa da nagusi

Koldobika Jauregiren eskulturak ikusi daitezke Urmaran. E. MAIZ

Paperaren prozesua erakusten duen proiektua bere lekua du Urmaran. E. M.

URMARARA
BISITA,
NATURALDIAN
Naturaldiaren barruan, Alkizara
bisita egin zuten hainbat lagu-
nek larunbatean. Plazan elkartu
ziren, eta lehenik eta behin uda-
letxean jarritako informazio pa-
nelak ikusi zituzten. Bertan izan
zen, besteak beste, jardunaldie-
tan parte hartu duen Joaquin
Araujo idazle eta naturalista.
Hainbat arloetako jendea elkar-
tu zen, Alkizak eskaintzen due-
na ezagutu asmoz. Bukatzeko,
Urmara gune esperimentala bi-
sitatu zuten. Artearen eta natu-
raren arteko harremanari begi-
ratzen dioten ekimenak biltzen
dira. Naturaldiaren azken ekital-
dia izan da eskualdean.J.SAIZAR

Irudia qAlkiza

tetsik bat egin zuten ekimenare-
kin, eta Asteasuko udaletxean
adierazpen bateratua irakurri zu-
ten. 

Herrira mugimenduaren hel-
buruak zeintzuk diren argitu zu-
ten prentsaurrekoan, eta bilgune
irekia dela azpimarratu zuten.
Herritarrei ekimenean parte har-

tzeko deia egin zieten eta maia-
tzaren 19an, plazak jendez bete-
tzeko deia egin zuten. Izan ere,
Goazen plazara! ekimenak es-
kualdeko plaza guztiak jendez be-
tetzea du helburu.  

Udaletxetik jaitsi, eta plazan
izan zuten ikuskizuna. Giza pro-
ba izan zuten, eta Aiztondo-Oarso
taldeak irabazi zuen Zizurkil tal-
dearen aurkako proba. Euriak
atsedenik hartzen ez zuenez,
frontoian egin zuten ekitaldia.
Txalapartariak, dantzariak, fa-
milientzako lore sortak, kantua...
denetik izan zen. Ondoren, bazka-
ria egin zuten bertan. Txikienei
Irrien Lagunek alaitu zieten arra-
tsaldea, eta hauen ostean, Kantu
Jirakoek ere pilotaleku barruan
abestu behar izan zituzten euskal
kantak. 

Egun berean, Anoetan, Herrira
mugimendua aurkeztu zuten.
Udaletxean elkartu ziren hainbat
herritar, eta hauek ere, mugimen-
dua zer den ezagutu zuten. Era be-
rean, maiatzaren 19an egingo den
Goazen plazara! ekimenaz ere
hitz egin zuten.
1tolosaldean@hitza.info

Preso eta iheslariekiko elkartasuna

Eneritz Maiz Asteasu / Anoeta

Euskal preso eta iheslarien etxe-
ratzea eskatzeko, larunbatean,
Herrira Eguna ospatu zuten, As-
teasun. Aiztondo bailarako hain-
bat herritar elkartu ziren. 

Lehenik eta behin, Aiztondo
bailarako alkate eta hainbat hau-

Herrira ekimena aurkeztu zuten, Anoetan. E. MAIZ

Aiztondoko udal ordezkariek adierazpen bateratua irakurri zuten Asteasuko udaletxean. Ondoren, ekitaldia izan zen pilotalekuan. M.G.

Hileko azken larunbat guztiak bezala, larunbatean ere, Kantu Jira
egin zuten Tolosa Kantarikoek. Euriak, ordea, ez zuen atsedenik
hartu nahi izan. Kaleak girotu ohi dituzte euskal kantak abestuz eta
larunbatean giro alaien ibili baziren ere, aterpeak bilatu behar izan
zituzten horretarako. Talde txikiagoa izan bada ere, ez dute hutsik
egin. Maiatzeko azken larunbatean ea zorte hobea duten. E.MAIZ

KANTUAN, ATERPE BILA

Tolosa q

Irurako III. Kirol Astearen barruan, zahar eta gaz-
teen arteko olinpiadak egin zituzten larunbat goi-
zean. Frontoian elkartu ziren, eta taldeak egin os-
tean, futbolean eta saskibaloian ibili ziren. Giro

ezin hobean jokatu zituzten partidak. Ondoren,
bazkaria egin zuten parte hartzaile guztiek. Baila-
rako III. Herri Krosarekin, igandean, amaitu zen
aurtengo Irurako Kirol Astea. E.MAIZ

KIROL ASTEAREN BARRUAN OLINPIADAK

Irura qLeitza q

Gorritiko gaztelua zegoen tokiraino mendi martxa egin zuten, larunbatean. Bertan
oroigarria jarri zuten, eta omenaldia egin zuten. Dantzariak ere izan ziren. Euria asko
egin zuen arren, jende ugari animatu zen. Ondoren, Gorritiko pilotalekuan bazkaria
egin zuten. Nafarroako estatuaren konkistaren 500. urteurrena oroituz osatu den
egitarauaren barruan egin zen. Urte guztian izanen dira oroimen ekitaldi, hitzaldi, eta
abar… Garrantzitsuena, Iruñean, ekainaren 16an izanen da. Horretarako eskualdeko
herrietan eta Nafarroa osoan lantaldeak osatzen ari dira. HITZA

GORRITIKO GAZTELURA IRTEERA

Tolosa q

Nazioarteko Liburu Eguna zela eta, urtero bezala, Literatur Astea antolatu zuten Sa-
maniego ikastetxean. Ostirala izan zuten azken eguna, eta irakurketa maratoia egin
zuten. Ekitaldi horri hasiera emateko Tolosako haur liburutegiko Susana Larre eta Bi-
xente Gorostidi bertsolaria gonbidatu zituzten, eta ondoren, etengabeko irakurketari
ekin zioten. Eskolako haur guztiak, Orixe institutuko eta Tolosaldeko lanbide eskola-
ko hainbat ikasleren laguntza izan zuten. Samaniego eskolatik azaldu dutenez, «Li-
teratur Aste honen arrakasta, jende xumearen partaidetzan datza». HITZA

LITERATUR ASTEA BUKATU DA 

E. Maiz Tolosa

Maiatzak 20 elkarteak elkartasun
merkatua antolatu du Tolosako
kultur etxean. Larunbatean za-
baldu zituen ateak, eta gaurkoa
izango du azken eguna. Gaur,
10:00etatik 14:00etara eta 17:00eta-
tik 20:00etara egongo da zabalik.

Helburua Saharar errefuxiatu
kanpamentuetan jaio eta hazi di-
ren haurrak udako hilabeteetan

basamortutik irten ahal izateko
finantziazioa lortzea da. 

Proiektua Oporrak Bakean eki-
menaren barruan, haur saharar
talde bat aterpetxe batean harre-
ran hartzea da. «Gure ingurura
etortzen diren haur kopurua
mantentzea edo handitzea nahi
dugu. Azken urte guztietako ha-
rrera familien gutxitzeaz kezka-
turik ideia hau lantzen hasi
gara», adierazi dute elkartetik.
«Jada bi urtez jarri dugu martxan
aterpetxea, eta txanda bakoitze-
an 14 haur izan ditugu gure arte-
an», gaineratu dute.

Hirugarren urtez martxan ja-
rri nahi dute proiektua, baina ho-
rretarako, «guztion laguntza be-
har dugu». 

Gaur, elkartasun
merkatua zabalik
Maiatzaren 20 elkarteak
merkatua Tolosako
kultur etxean jarri du;
saharar haurrak udan
ekarri ahal izateko da

Material ugari dago prezio onean erosteko. E. MAIZ

E. Maiz Anoeta

Hizki-Marrazki ipuin marraz-
tuen lehiaketako sariak, ostegu-
nean banatu zituzten Anoetako
ikastolan. Oso giro onean joan
zen dena, eta ikasle, irakasle eta
bertaratu ziren gurasoek asko go-
zatu zuten ekitaldiaz.

Azpimarragarria da ikastolako
ikasle eta irakasleek egin duten
lana, bai ipuinak egin eta aurkez-

teko, baita sari banaketa ekital-
dia antolatzeko ere. 

Epaimahaikideak, Asier Arto-
la, Gorka Salaberria eta Joseba
Antxustegietxarte, ez dituzte
ahaztu nahi izan antolatzaileek.
«Urtero bezala, buru-belarri aritu
dira beren zereginean, batere
erraza ez den zeregin horretan».

Saria jaso duten ipuinak libu-
ruxka batean bilduko dituzte, eta
Ikastolako haurren familia guz-
tietara banatu dituzte. Norbaitek
liburuxka hori eskuratu nahiko
balu, udaletxera jo dezake.

A mailan, Maddi Apeztegia eta
June Mendizabalen, Izaro, Arene
eta Ortzadarraren mundu mires-
garria. Beñat Nogales eta Eñaut
Zabalbeaskoarena Ume mikros-

kopikoen abentura, eta Aitona eta
amona igerilekuan, Iradi Sagredo
eta Arene Vicenterena. B mailan,
lehen saria Aitor Amonarrizen
Ikastolan mamuak….bai zera! la-
nak lortu zuen. Atzetik, Irati eta
Maria zaldi gainean, Maria Lasa-
rena eta Jokin Etxeberriaren
Udara iritsi da eta…

C mailan, berriz, Demontre!
Unai Urkolarena, Zoritxarra,
Ane Haranburu eta Mireia Vicen-
terena eta Ezinezko maitasuna,
Julen Martin eta Josu Otermine-
na izan ziren sarituak. D mailan,
Benetako Hitza, Oihana Barrene-
txearena, Gauerdiko istorioa, Jon
Esandi eta Alain Luisarena eta
Bizitzako ezustekoa,  Itxaso Es-
tanga eta Karen Jaramillorena.

Hizki Marrazki Ipuin Marraztuen
lehiaketako sariak banatu dituzte

Anoetako ikastolan
banatu zituzten
lehiaketako sariak;
sarituta ipuinak liburu
batean jasoko dituzte

2012ko Hizki Marrazki ipuin marraztuen lehiaketako saridun guztiak. HITZA

HERRIAK PERTSONAK
Aduna 5
Alegia 15
Amezketa 10
Anoeta 27
Asteasu 12
Berrobi 13
Berastegi 40
Gaztelu 21
Ibarra 50
Ikaztegieta 13
Leaburu-Txarama 10
Lizartza 38
Tolosa 90
Villabona 69
Zizurkil 42

GAzken ostirala

Aiztondoko herriek Herrira Eguna ospatu dute,
Asteasun, eta udal ordezkariek bat egin dute
ekimearekin; Anoetan, aurkezpena egin dute

Giza proba egin zuten Asteasuko plazan. M.G.



Asier Imaz Aduna

Gorostidi Harriaren VI. Txapel-
keta igande honetan jokatuko da
Adunan, 18:00etatik aurrera.
Alde batetik, bi zilindro zahar
egongo dira frontoian, eta beste-
tik, hamabi harrijasotzaile. Bi
txapelketa eta erronka bat anto-
latu dituzte Muxkil elkarteko ki-
deek, eta aurten ere faborito gar-
bia iazko irabazlea izango da, hau
da, Aimar Irigoien errezildarra. 

Harriak Iñaki Gorostidi aduna-
rrak jartzen ditu plazan, eta garai
bateko estilokoak dira, hau da,
gaur egungoekin ez dute zerikusi-
rik. «Jasotzeko, harri zaharrak
berriak baino zailagoak izaten
dira. Harri hutsa da, eta heldule-
ku bakan batzuk besterik ez ditu.
Garai bateko harri zaharrak ura-
rekin kontrolatzen ziren, hau da,
litro t’erdi ur jartzen zen eskuzu-
loetan, eta horrela izaten zen ha-
rri zaharra», dio harrijasotzaile
ohiak.

Urtero ez da harri bera izaten
Gorostidi Harriaren Txapelke-
tan. Iaz 138 kilikoarekin aritu zi-
ren, eta aurten 160ko zilindro za-
harra plazaratzea erabaki dute.
Harri honekin Txapelketa Nagu-
sia eta II. Txapelketa jokatuko

dira. Lehena bi eskuekin eta biga-
rrena esku bakarrarekin. Horrez
gain, antolatzaileek erronka bo-
tako diote hamabi harrijasotzai-
leei, 185 kiloko zilindro zaharrare-
kin: ezetz esku bakarrarekin ja-
soaldi bat ematea lortu. Bi
harriak, igandera bitarte, Aduna-
ko ostatuan daude ikusgai.

Adunako txapelketa hau duela
sei urte jarri zuten martxan, Iña-
ki Gorostidik proposatuta: «185
kiloko harri zaharra jasotzea lor-
tu nuen bere garaian, eta 2007an
marka horrek 25 urte betetzen zi-
tuen. Garai bateko harrijasotzai-
leei omenaldi moduko bat egite-
ko, eta marka hori gogoratzeko,
Adunako alkateari zerbait egin
behar zela esan nion. Muxkil el-
karteak hartu zuen txapelketa
antolatzeko ardura, eta horrela
hasi ginen». Harrijasotzaile ohia-
ren esanetan, horrelako txapelke-
tak antolatzea beharrezkoa da:
«Euskal Herrikoaz gain, ez daude
txapelketa asko harrijasotzaile
munduan, eta beharrezkoak dira.
Udalari, hainbat enpresei eta
Muxkil elkartearen bidez antola-
tu da hau, eta jendeak erantzutea
espero dugu».  

Sariak
Sarrera dohainik den arren, ez da
faltako saririk. Txapelketa Nagu-
sian harrijasotzaile guztiek izan-
go dute saria jasotzeko aukera,
baldintza bakarra gainditzen ba-
dute: 160 kiloko zilindro zaharra
gutxienez hiru aldiz jaso behar
da. Gauzak horrela, lehen sailka-
tuak oroigarria eta 500 euro era-
mango ditu etxera. Bigarrenak
oroigarriarekin batera 400 euro-
ko saria izango du. Hirugarrenak
300, laugarrenak 200 eta hortik
beherakoek 150 euro. Guztiek ja-
soko dute oroigarria. II. Txapelke-
tan lehen hiru sailkatuek jasoko
dute saria: 300, 200 eta 150 euroko
diru kopurua eta oroigarria. Az-
kenik, eta antolatzaileek azaldu
dutenez, 185 kiloko zilindro zaha-
rra esku bakarrez jasotzen due-
nak ere saria edukiko du.

Aimar Irigoieni
eta 185 kiloko
zilindroari
begira
Gorostidi Harriaren VI. Txapelketan
hamabi harrijasotzaile egongo dira,
Adunako frontoian, igandean 

160 eta 185 kiloko zilindro zaharrak
ikusteko aukera dago Adunako ostatuan

Iazko Gorostidi Harria Txapelketan Aimar Irigoien errezildarra izan zen nagusi. SARA GOMEZ

Joseba Ostolaza

Harrijasotzaile osoa. Trebea be-
netan bai esku bakarrarekin eta
baita birekin ere.

G Iñaki Gorostidiren azterketa, harrijasotzailez harrijasotzaile

Josetxo Urrutia

Leitzarraren berezitasuna on-
dorengoa da: pisu txikian harri
handiak jasotzen dituela.

Landarbide

Txapelketa honetako harrijaso-
tzaile guztien aitona izango da.
53 urte ditu, eta aurten uztera
doala jakinarazi du. Korrika
mundutik etorri zen harrijaso-
tzera, eta harri guztiekin egin
ditu markak.

Iban Ugartemendia

Hernialdekoa da, eta mundu
honetara iritsi berria. Nolako
maila emango duen jakitea
ezustekoa izango da. Parte har-
tzen duen lehen aldia da.

Aimar Irigoein

Aurkezpen beharrik ez duen ha-
rrijasotzailea da errezildarra.
Txapeldun handia da, bai harri
txikiekin eta baita handiekin ere.
Ezeren okerrik ezean, beraren-
tzat izango da txapelketa hau.
Faborito garbia.

Unai Belloso

Gaztea da, baina aldi berean
oso indartsua. Nire ustez,
ondorengo urteetan zeresana
emango du harrijasotzaile ho-
nek.

Unai Lertxundi

Beste gazte bat, eta oso mutil
iaioa hau ere. 175 kiloko kubikoa
jasotakoa da. Igeldoko 
harriarekin eta harri zaharrekin
ondo ibiltzen den harrijasotzai-
lea.

Aimar Galarraga

Egia esan ez dut gehiegi ezagu-
tzen Galarraga. Ezustekoa izan-
go da.

Urtzi Telleria

Urrutiarekin batera, pisu txikian
gaurko egunean dagoen harri
jasotzailerik handiena.

Izeta III

Familia guztia bezala oso harri-
jasotzaile ona da aiarra, eta ai-
taren semea inondik ere.

Urpe

Bizkaitarra. Musikako irakaslea,
eta hizkuntzak dakizkiena. Ikus-
mina sor lezake.

Jokin Aizmendi

Harri txikiekin oso ona izan zen
garai batean. Ondoren, urte ba-
tzutan geldirik egon beharra
izan du. Orain berriro itzuli da
eta ezustekoa emateko gogoz
egongo da.

Txapelketa nagusiko harria. A.I.

Erronka berria. A.I.

MAIATZAK 6, IGANDEA,
18:00ETAN ADUNAN

pTxapelketa Nagusia.160 ki-
loko zilindro zaharrarekin, bost
minutuko txanda batean, bi es-
kuz nork jasoaldi gehiego egin.
Saria jasotzeko gutxienez hiru
jasoaldi egin beharko dira.
pII.Txapelketa.160 kiloko zilin-
dro zaharrarekin, bost minutuko
txanda batean, esku bakarrez
nork jasoaldi gehiago egin. Saria
jasotzeko gutxienez jasoaldi bat
egin beharko da.
pErronka.185 kiloko zilindro za-
harra esku bakarrez jasotzen
duenak saria izango du.

GTxapelketa



‹ Kirolak
2012ko maiatzaren 1a, asteartea tolosaldeko eta leitzaldeko hitza 7

Rebeka Calvo Amasa

Eguraldiak atsedenaldi txiki bat
eman zuen herenegun goizean,
eta Amasako XX. Loatzo Igoera-
Jaitsiera probako parte hartzaile-
ek, behintzat, eskertu zuten. 

Loatzo igotzen eta jaisten azka-
rrena Hassan Aitchaou izan zen.
Baina ohiko sariez gain, bestela-
koak ere banatu zituzten; zaha-
rrenari, gazteenari, eta herriko
bizkorrenari. Proban Joxe Mari
Izagirre izan zen zaharrena, 61
urte ditu urnietarrak eta askotan
hartu du parte lasterketa hone-
tan; gazteena, aldiz, 16 urte di-
tuen Albizturgo Iñaki Orbegozo
izan zen; eta herriko azkarrena
Ugaitz Artola izan zen. 

Hassan Aitchaou izan da Loatzo
Igoera-Jaitsierako azkarrena
Billabonatarrak 44
minutu eta 4 segundo
behar izan ditu;
nesketan Nerea Amilia
izan da bizkorrena

R. C. Asteasu

Asteasuko Xabier Amonarriz
halterofiliako Espainiako Esko-
larteko Teknika Txapelketan
brontzea eskuratu berri du. Amo-
narriz Danok Danena halterofilia
taldeko kidea da, eta 2002. urtean
jaiotakoen artean egin du hiruga-
rren. 

Madrilen jokatu zen txapelketa
eta bertan, Amonarrizekin bate-
ra Zizurkilgo Jesusen Bihotza
ikastolako ikasle den Jokin Aran-
buruk hartu zuen parte, 2001. ur-
tean jaiotakoen artean. Zazpiga-

rren egin zuen. Bi pultsulariak
oso onak dira halterofilia taldeko
arduradunen ustez, eta kirol ho-
netan urtebete eskas egin badute
ere, oso emaitza onak eskuratu di-
tuzte. Taldeak biak zoriondu nahi
izan ditu. 

Amonarriz saritu dute
Espainiako Eskolarteko
Teknika Txapelketan
Asteasuko gazteak
halterofilian urtebete
eskas egin du, eta 
oso emaitza onak 
izaten ari da

Xabier Amonarriz. HITZA

Belauntzako Xabier Lopetegi
Arregi zesta-punta jokalariak ki-
nielen marka hautsi du AEBko
Floridako Dania Jai Alaiko pilo-
talekuan. Aurrelaria Danian ki-
niela gehien irabazi dituen pilo-
taria da, zehazki, 5.000 kinilie-
tetatik gora irabazi ditu, eta hori
dela eta, omenaldia egin berri
diote neguko denboraldiko sari
banaketan. AEBtan kiniela era-
ra jokatzen dute zesta-puntan,
eta ez Euskal Herrian bezala,
partida sisteman. Denboraldi
honetan bigarren aurrelaririk
onena ere izan da Binakako
Txapelketan. Albiste osoa 
ibarraldea.hitza.info-n.HITZA

‘ARREGI’K
MARKA
HAUTSI DU

Irudia qBelauntza

GIZONEZKOAK 

pHassan Aitchaou.Villabona.
pUgaitz Artola.Amasa.
pLuis Mari Otegi.Amasa.

EMAKUMEZKOAK 

pNerea Amilibia.Zizurkil.
pAitziber Ibarbia.Zizurkil.
pAmaia Luquin.Orereta.

G Irabazleak

Hassan Aitchaou, Nerea Amilibia eta Joxe Mari Izagirre. E. SARASOLA

R. C. Leitza

Leitzako Jon Jaunarenak eta Ce-
cilio bikoteak 22-14 irabazi zieten
larunbatean, Aresoko Mikel Ola-
zabal eta Iñaki Larrinagari. 

Bigarren mailako Binakako Pi-
lota Txapelketako finala estua
izango zela aurreikusten zuten pi-
lotazaleek, eta partidako lehen
zatia nahiko orekatua izan bazen
ere, bigarrengoan aurrea hartu
zuten Jaunarenak eta Ceciliok. 

Bikote urdinak abiadura eman
zion norgehiagokari, batez ere,
Leitzako aurrelariak; joko bizia
eskaini zuen Jaunarenak. 

Jaunarena eta
Cecilio, bigarren
mailako pilota
txapelketako
irabazleak

Iñaki Egizabal Tolosa

Zirraraz beteriko garaipena er-
dietsi zuen Laskorainek denbo-
raldi honetan etxean lehiatzen
zuen azken neurketan. Gipuzkoa
Encounter jaia zela eta, Ibarrako
Belabietan jaso zuten Burgosko
taldea eta 3-2 menperatu zituzten.

Partidak berebiziko garrantzia
zuen tolosarrentzat, garaipena ez
zen beste edozein emaitzak sail-
kapenean azkenaurreko postuan
gelditzea suposatzen baitzuen eta
garaipenak, aldiz, Castroren bai-
menarekin, postu bat aurreratze-
ko itxaropenari eustea.

3-2 garaitu
du Laskorain
areto futboleko
taldeak 
Burgos

2 Hilberriak eta urteurrenak

ESKELAK

943-65 56 95
tolosaldean@hitza.info

2 Farmaziak

GAUR

pTolosa.Etxebeste, J. M.
Gernikako arbola, 3.
Telefonoa: 943 65 10 40.
pLekunberri.Azpiroz, M. A. Ara-
lar kalea, 43. Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agenda

DEIALDIAK

pLarraitz.Aralarko larreen ire-
kiera jaia, gaur: 10:00etan pos-
tuen irekiera; 11:00etan Mendi-
ko Behor eta Zaldien Hirugarren
Lehiaketa; 11:30ean hegazti ha-
rrapakarien erakustaldia;
12:00etan suziria; ondoren, idi
parea eta zaldiaren arteko pro-
ba; bertsolariak eta trikiti doi-
nuak gero; eta 17:00etan, Triki
Beltz taldearen erromeria.
pVillabona.Amasamendiko
lehen larre irekiera jaia, gaur:
11:00etan Komizarko parkean.
pTolosa.Gaurko Langileen Na-
zioarteko Eguna dela eta, LAB
sindikatuak manifestazioa dei-
tu du. 12:00etan irtengo dira
Trianguloa plazatik.
pBaliarrain.Txekor jatea egin-
go dute gaur, frontoian.
pAnoeta.Larunbatean, Bilbon,
D3M-ko sustatzaileen aurkako
epaiketa salatzeko manifesta-
ziora joateko autobusa antolatu
dute. Itzuli tabernan eman dai-
teke izena.

ZINEMA

pTolosa. Leidor aretoan gaur,
17:00etan Lorax haurrentzako
filma eta 19:30ean, Tenemos
que hablar de Kevin.

2 Agurrak

Urte askoan!
Lohitzun Aristeta Saizar.

Gaur 5 urte. Zorionak eta 
5 muxu handi etxeko guztien

partetik.

Tolosako Hodei Truk abesbatza Torreviejan (Herrialde Katalanak)
hasi da bere 25. urteurrena ospatzen. Asteburuan izan dira bertan
18. Gazteen Habaneren Nazioarteko Lehiaketan parte hartzen,
mundu osoko beste zazpi taldekin batera. Antolakuntzaren hitze-
tan oso maila altua egon da lehiaketan eta tamalez tolosarrek ezin
izan dute saria eskuratu «lan zoragarria» egin duten arren, zuzen-

dariaren, David Azurzaren, hitzetan. «Oso txalotuak» izan ziren
Ken, ken, ken akerraren interpretazioa eta Azurzak espresuki lehia-
ketarako idatzitako pieza: Habanera de las estrellas. «Taldeak lan
itzela egin du lehiaketa prestatzeko eta oso pozik gaude epaima-
haien zein publikoen hitzekin. Oso esperientzia baikorra eta abe-
rasgarria izan da», esan du zuzendariak.HITZA

HODEI TRUK ABESBATZA, TORREVIEJAN

Irudia qTolosa


